Գավառ համայնքի ղեկավար Գուրգեն Մարտիրոսյանի ուղերձը՝ Տեղական ինքնակառավարման օրվա առթիվ․

Տեղական ինքնակառավարման մարմինների հարգելի ներկայացուցիչներ՝ Գավառ համայնքի ավագանու անդամներ, բնակավայրերի վարչական ղեկավարներ, համայնքային ծառայողներ, համայնքապետարանի և ենթակա կառույցների աշխատակիցներ, սիրով շնորհավորում եմ բոլորիս՝ տեղական ինքնակառավարման օրվա առթիվ:
28 տարիների ընթացում տեղական ինքնակառավարումն անցել է զարգացման ճանապարհ, կատարելագործվել ու դարձել աշխատանքային կայուն սկզբունքերով համակարգ, և այժմ էլ մենք մեր ամենօրյա աշխատանքի շնորհիվ պետք է այն կատարելության հասցնենք:
Տեղական ինքնակառավարման համակարգում աշխատելը պատվաբեր է, բայց միևնույն ժամանակ՝ պատասխանատու, քանզի բնակչի ու համայնքում առկա խնդիրները վեր հանելն ու դրանց լուծում տալը՝ տեղական ինքնակառավարման առանցքային դերակատարություններից է:
Ուստի պատասխանատու այս առաքելության ընթացքում մաղթում եմ բոլորիդ միասնականություն, ուժերի առավելագույն ներդրում և մշտական աշխատանք՝ տեղական ինքնակառավարումը պատվով իրականացնելու գործում:

